	ՀԻՄՆԱՎՈՐՈՒՄ
«Հայաստանի Հանրապետության 2021 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2020 թվականի դեկտեմբերի 30-ի  N 2215-Ն որոշման մեջ փոփոխություններ և լրացումներ կատարելու և մեկ անձից գնման ընթացակարգով գնման գործընթաց կազմակերպելու մասին» Հայաստանի Հանրապետության կառավարության որոշման նախագծի ընդունման անհրաժեշտության

	
	     1.Անհրաժեշտությունը

	
	Նախագծի ընդունման անհրաժեշտությունը պայմանավորված է`
1) 5/2, 5/3 և 5/4 սահմանային նշանների հատվածում Արաքս գետի ափապաշտպան արգելաթմբի կատարի բարձրացման աշխատանքների իրականացման հրատապությամբ,
2) 17/2 և 17/3 սահմանային նշանի մոտ Արաքս գետի ափի ամրացման աշխատանքների կատարման անհրաժեշտությամբ,
3) «Երևան» ՋՕԸ-ի սպասարկման տարածքի Մասիսի տարածաշրջանի ինքնաշատրվանող հորերը փականներով և ջրաչափերով կահավորելու անհրաժեշտությամբ,
4) Դեբեդ գետի մոտ 1500 մ արգելաթմբի վերականգման, ինչպես նաև ՀՀ Տավուշի մարզի Այրում համայնքի Դեբեդավան, Պտղավան, Հաղթանակ և Բագրատաշեն բնակավայրերի տարածքներում Դեբեդ գետի տարբեր տեղամասերում սահմանային ճանապարհի վերականգնման աշխատանքների անհրաժեշտությամբ պայմանավորված նախագծային փաստաթղթերի մշակման և փորձաքննության ծառայությունների ձեռքբերմամբ,


	
	        2.Ընթացիկ իրավիճակը և խնդիրները

	
	1)         1) ՀՀ Արարատի մարզի 5/2, 5/3 և 5/4 սահմանային նշանների հատվածում Արաքս գետի ափապաշտպան արգելաթմբի բարձրությունը չի ապահովում գետի առավելագույն ջրի անցկացումը հաշվարկային հորիզոնի դեպքում, որը բերում է արգելաթմբի ողողմանը և քանդմանը: Համաձայն 2020 թվականին ձեռք բերված նախագծանախահաշվային փաստաթղթերի՝ Արաքս գետի N 5/2, 5/3 և 5/4 սահմանային նշանների հատվածում ափապաշտպան արգելաթմբի կատարի բարձրացման աշխատանքների իրականացման համար պահանջվում է 62,737.6 հազար դրամ, այդ թվում՝ տեխնիկական հսկողության համար պահանջվում է 1,225.4 հազար դրամ, հեղինակային հսկողության համար՝ 245.1 հազար դրամ: Նախատեսվում է Արաքս գետի N 5/2, 5/3 և 5/4 սահմանային նշանների հատվածում բարձրացնել ափապաշտպան արգելաթմբի կատարի նիշերը 0.5-1.0 մ-ով, 2189 մ երկարությամբ, որը կկանխի արգելաթմբի ողողումը, հարակից տարածքների ջրածածկումը և առավելագույն հոսքի բացթողումը: 
2)            Արաքս գետի ափապաշտպան արգելաթմբի կատարի բարձրացման և Արաքս գետի ափի ամրացման աշխատանքների ձեռքբերման նպատակով Ջրային կոմիտեի կողմից կազմակերպված ՋԿ-ԳՀԱՇՁԲ-21/2-Ա ծածկագրով ընթացակարգի արդյունքում 15.04.2021թ. կնքվել է աշխատանքների կատարման պայմանագիր` 59,200.0 հազ. դրամ գումարով:
3)             2)  ՀՀ Արմավիրի մարզի Արաքս համայնքի սահմանապահ ուղեկալի տարածքում՝ 17/2 և 17/3 սահմանային սյուների հատվածում Արաքս գետի ափը վարարումների ժամանակ ենթարկվել է ինտենսիվ ողողման՝ արմատախիլ անելով ծառեր և թփուտներ և վտանգ  է սպառնում ափապաշտպան արգելաթմբի քանդման և հարակից տարածքների ջրածածկման համար: Համաձայն 2020 թվականին ձեռք բերված նախագծանախահաշվային փաստաթղթերի՝ Արաքս գետի N 17/2-17/3 սահմանային սյուների հատվածում ափի ամրացման աշխատանքների համար պահանջվում է 29,679.3 հազար դրամ, այդ թվում՝ տեխնիկական հսկողության համար պահանջվում է 579.6 հազար դրամ, հեղինակային հսկողության համար՝ 116.0 հազար դրամ: Նախատեսվում է 17/2 սահմանային սյուների արանքում 188մ երկարությամբ հատվածում իրականացնել Արաքս գետի ձախ ափի ամրացում քարե լիցքով 3.9-4.75 մ բարձրությամբ, ինչպես նաև, կառուցել քարալիցքային կարճապատնեշ 13.8 մ երկարությամբ:
4)            Արաքս գետի ափապաշտպան արգելաթմբի կատարի բարձրացման և Արաքս գետի ափի ամրացման աշխատանքների ձեռքբերման նպատակով Ջրային կոմիտեի կողմից կազմակերպված ՋԿ-ԳՀԱՇՁԲ-21/2-Ա ծածկագրով ընթացակարգի արդյունքում 15.04.2021թ. կնքվել է աշխատանքների կատարման պայմանագիր՝ 28,200.0 հազ. դրամգումարով:
3) «Երևան» ՋՕԸ-ի սպասարկման տարածքի Մասիսի տարածաշրջանի ինքնաշատրվանող հորերը փականներով և ջրաչափերով կահավորելու անհրաժեշտությամբ պայմանավորված՝ 2020թ. ձեռք են բերվել նախագծանախահաշվային փաստաթղթեր, որոնց համաձայն շինարարական աշխատանքների ընդհանուր գումարը կազմում է 65,837.8 հազար դրամ/կցվում է/: 
Համաձայն «Երևան» ջրօգտագործողների ընկերության 05.06.2020թ. N 08-01/0231 գրության  (կցվում է)՝ առավել հրատապ են համարվում Դաշտավան, Նորամարգ, Դարբնիկ, Մասիս և Զորակ համայնքների ինքնաշատրվանող խորքային հորերի բաժանարար ջրառի նշված կետերի կահավորումը փականներով և ջրաչափական սարքավորումներով, որոնց համար անհրաժեշտ գումարը կազմում է 11,105.2 հազար դրամ, այդ թվում՝ տեխնիկական հսկողության համար` 216.9 հազար դրամ, հեղինակային հսկողության համար՝ 43.4 հազար դրամ:
 4) ՀՀ Տավուշի մարզի Այրում համայնքի Դեբեդավան, Պտղավան, Հաղթանակ և Բագրատաշեն բնակավայրերի տարածքներում սահմանային Դեբեդ գետի վարարումների պատճառով քանդվել է գետի ափապաշտպան արգելաթումբը, որի հետևանքով փոփոխվել է գետի հունը, որն էլ առաջացրել է հայ-վրացական պետական սահմանի տեղադիրքի փոփոխություն դեպի ՀՀ տարածք: Դեբեդավան բնակավայրի տարածքի 2.0 հա գյուղատնտեսական նշանակության հողատարածք մնացել է գետի ձախ ափին, Պտղավան, Հաղթանակ և Բագրատաշեն բնակավայրերի տարածքներում, մասնավորապես՝ Երևան-Թբիլիսի Մ-6 միջպետական ավտոմայրուղուն հարող հատվածներում, քանդվել են ՀՀ ԱԱԾ սահմանապահ զորքերի վերակարգի հետիոտնի և մեքենաների տեղաշարժի համար նախատեսված սահմանային ճանապարհները:
«Հայջրնախագիծ ինստիտուտ» ՓԲԸ-ի մասնագետների կողմից իրականացված ուսումնասիրությունների արդյունքում պարզվել է, որ Դեբեդ գետի ափի Պտղավան բնակավայրի երեք տեղամասերում սահմանային ճանապարհի վերականգնման և ափի ամրացման աշխատանքների համար պահանջվում է շուրջ 275.0 մլն դրամ, Բագրատաշեն բնակավայրի երկու տեղամասերի համար՝ շուրջ 95.0 մլն դրամ, Հաղթանակ բնակավայրի տեղամասի համար՝ շուրջ 215.0 մլն դրամ:
Դեբեդ գետի մոտ 1500 մ արգելաթմբի վերականգման աշխատանքների նախագծային փաստաթղթերի մշակման և փորձաքննության ծառայությունների ձեռքբերման համար ՀՀ կառավարության 27.08.2020թ. N 1502-Ն որոշմամբ հատկացվել է 19,800.0 հազար դրամ, սակայն, աշխատանքները չեն իրականացվել, և գումարը հետ է վերադարձվել ՀՀ պետական բյուջե: Նախատեսվում է նախագծանախահաշվային փաստաթղթերը ձեռք բերել 2021 թվականին: (Արաքս գետի հիմնահարցերի աշխատանքային խմբի կողմից 26.05.2020թ. N 08 գրությամբ ներկայացված նախնական հաշվարկներով շինարարական աշխատանքների գումարը կազմում է շուրջ 300.0 մլն դրամ՝ առանց ԱԱՀ, գրությունը կցվում է):
«Հայջրնախագիծ ինստիտուտ» ՓԲԸ-ի կողմից իրականացված նախնական ուսումնասիրություններով՝ վերը նշված բոլոր աշխատանքների նախագծանախահաշվային փաստաթղթերի ձեռքբերման համար պահանջվող ընդհանուր նախնական գումարը, համաձայն ՀՀ կառավարության 15.02.2008թ. N 19-Ն հրամանով հաստատված կարգի, կազմում է 59.5 մլն դրամ (ներառյալ ԱԱՀ), սակայն, ընկերությունը պատրաստակամ է նախագծային աշխատանքներն իրականացնել 50,4 մլն դրամով (ներառյալ ԱԱՀ, գրությունը կցվում է): Նախագծերի փորձաքննուննության ծառայությունների համար կպահանջվի ևս 1,764.0 հազ. դրամ, ընդամենը գումարը կկազմի 52,164.0 հազար դրամ:


ՀՀ վարչապետի 08.09.2020թ. N 02/12.4/41201-2020 հանձնարարականի կատարումն ապահովելու նպատակով, Դեբետ գետի ափամերձ տարածքներում ստեղծված իրավիճակի գնահատման, ամրացման աշխատանքների անհրաժեշտության, դրանց ֆինանսական գնահատականի և մասնգիտական եզրակացություն տալու հարցում աջակցություն ստանալու խնդրանքով, Ջրային կոմիտեն դիմել է ոլորտում մասնագիտական փորձառություն ունեցող կազմակերպություններին՝ Արաքս գետի հիմնահարցերի աշխատանքային խմբին և <<Հայջրնախագիծ ինստիտուտ>> ՓԲԸ-ին:
<<Հայջրնախագիծ ինստիտուտ>> ՓԲԸ-ի մասնագետների կողմից տեղում կատարվել են տոպոգրաֆիական և ինժեներա-երկրաբանական աշխատանքներ առաջարկվել են գետի հունի վերականգնման հնարավոր տարբերակներ, ուսունասիրվել, հաշվարկվել և տրվել են պատճառված վնասների վերականգնման համար անհրաժեշտ նախագծային և շինարարական աշխատանքների ֆինանսական մոտավոր գնահատականներ:
[bookmark: _GoBack]Հաշվի առնելով <<Հայջրնախագիծ ինստիտուտ>> ՓԲԸ-ի մասնագետների կողմից կատարված ուսունասիրությունները՝ առաջարկվում է թույլատրել ՀՀ տարածքային կառավարման և ենթակառուցվածքների նախարարության ջրային կոմիտեին նշված նախագծային փաստաթղթերի ձեռքբերման ծառայությունները ձեռքբերել մեկ անձից գնման գործընթաց կազմակերպելու միջոցով՝ ծառայությունները ձեռք բերել <<Հայջրնախագիծ ինստիտուտ>> ՓԲԸ-ից:
Չնախատեսված իրավիճակի առաջացման հետևանքով անհրաժեշտություն է առաջացել Դեբեդ գետի մոտ 1500 մ արգելաթմբի վերականգման աշխատանքների նախագծային փաստաթղթերի մշակման և փորձաքննության ծառայությունների ձեռքբերումն իրականացնել <<Գնումների մասին>> Հայաստանի Հանրապետության օրենքի 23-րդ հոդվածի 1-ին մասի 2-րդ կետի հիման վրա՝ հրատապ մեկ անձից գնման ձևով և Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 23-րդ կետի 5-ին ենթակետի «բ» պարբերության կարգավորամամբ՝ չկիառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 21-րդ կետի 1-ին ենթակետի «դ» պարբերության, 71-րդ կետի 1-ին ենթակետի պահանջները, բացառությամբ նույն ենթակետի «զ» պարբերության պահանջի, ինչպես նաև Հայաստանի Հանրապետության կառավարության 2017 թվականի ապրիլի 6-ի N 386-Ն որոշման 2-րդ կետի 1-ին ենթակետի պահանջները:



	
	3. Տվյալ բնագավառում իրականացվող քաղաքականությունը
  Սույն որոշման նախագծով պահանջվող գումարը կվերաբաշխվի ՀՀ 2021 թվականի պետական բյուջեի <<Ոռոգման համակարգի առողջացում>> ծրագրի «Հեր-Հերի ջրամբարից ինքնահոս ջրատարի կառուցում» միջոցառումների համար ինն ամսում նախատեսված գումարներից՝ 152,835.3 հազար դրամ, ընդ որում՝ 2021 թվականի ընթացքում նշված գումարի վերականգնման անհրաժեշտություն չի առաջանա:

	
	          

	
	4.Կարգավորման նպատակը և բնույթը
Ոռոգման համակարգում հրատապ լուծում պահանջող աշխատանքների իրականացում, ոռոգման ջրի անխափան մատակարարում, հաշվառման, հստակեցման, ջրակորուստների բացահայտման և վերահսկելիության բարձրացում, մասնավորապես, Արաքս գետի ափի ամրացում 5/2, 5/3, 5/4 և 17/2 սահմանային նշանների հատվածում, «Երևան» ՋՕԸ-ի սպասարկման տարածքի Մասիսի տարածաշրջանի ինքնաշատրվանող հորերը փականներով և ջրաչափերով կահավորում,  հակահեղեղային միջոցառումների իրականացում:

	
	

	
	5. Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ ՏԿԵՆ ջրային կոմիտեի կողմից:

	
	6.Ակնկալվող արդյունքը

	
	Արաքս գետի ձախ ափը վարարումների հետևանքով ողողված և վտանգավոր հատվածները կվերականգնվեն և առափնյա տարածքները զերծ կմնան ողողումներից, կվերականգնվի նաև Դեբեդ գետի արգելաթումբը, բնակավայրերի, տնտեսական արժեք ներկայացնող տարածքների ու բնակչության գույքը վարարումների և սելավների ռիսկից պաշտպանում,ինչպես նաև, ոռոգման ջրի անխափան մատակարարում, հաշվառման, հստակեցման, ջրակորուստների բացահայտման և վերահսկելիության բարձրացում:
7.Տեղեկատվություն
«Հայաստանի Հանրապետության 2021 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2020 թվականի դեկտեմբերի 30-ի  N 2215-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
«Հայաստանի Հանրապետության 2021 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2020 թվականի դեկտեմբերի 30-ի  N 2215-Ն որոշման մեջ փոփոխություններ և լրացումներ կատարելու մասին»  ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:

	
	



